
Комиын омикрон-штамм паськалӧм понда ёнмӧдӧны ковидлы паныд мераяссӧ
Дзескӧдӧмъяссӧ пыртӧны йӧзлысь дзоньвидзалунсӧ видзӧм могысь.
Тӧвшӧр тӧлысь 20 лунӧ выль коронавирус инфекция паськалӧмлы паныд удж нуӧдан республиканскӧй ведомствокостса оперативнӧй штабӧн примитӧм помшуӧмъяс подув вылын пыртӧма вежсьӧмъяс «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ.
Коми Республикаса удж сетысьяслы колӧ:
– вуджӧдны дистанционнӧй (удалённӧй) удж вылӧ 60 арӧса да арлыдаджык уджалысьясӧс, а сідзжӧ найӧс, кодъяслӧн эмӧсь хроническӧй висьӧмъяс (сьӧлӧм да вир сӧн висьӧмъяс, лолалан органъяслӧн висьӧмъяс, диабет), оз кӧ торксьы та понда организациялӧн уджыс;
– видлавны позянлун обследуйтны уджалысьясӧс COVID-19 выль коронавирус инфекция вылӧ вежоннас 3-ысь абу этшаджыкысь COVID-19 выль коронавирус инфекция босьтчӧдысь вылӧ тест-системаясӧн вӧдитчӧмӧн, кутшӧмъясӧс официальнӧя пасйӧма Россия Федерацияын.
Коми Республикаса удж, уджӧн могмӧдан да социальнӧя доръян министерстволы тшӧктӧма социальнӧя могмӧдан стационарнӧй организацияясын, кӧні граждана олӧны сутки чӧж (олӧмаяслы да вермытӧмъяслы керка-интернатъясын, психоневрологическӧй интернатъясын, йӧзӧс социальнӧя доръян юкӧнын канму услугаяс сетӧм серти шӧринъяс бердын стационарнӧй отделениеясын) пыртны COVID-19 коронавирус инфекцияысь ӧлӧдӧм вылӧ веськӧдӧм дзескӧдан мероприятиеяс, сы лыдын канмусянь федеральнӧй санитарно-эпидемиологическӧй дӧзьӧр збыльмӧдысь чина йӧзлӧн предписаниеяс, вӧзйӧмъяс подув вылын, сы лыдын индӧм организацияяссӧ пӧдса уджалан режим вылӧ вуджӧм.
2022 вося тӧвшӧр тӧлысь 21 лунсянь эпидемиологическӧй серпас бурмытӧдз Коми Республикаын недыр кежлӧ дугӧдӧны кинотеатръяслысь (кинозалъяслысь) уджсӧ, а театръяслысь, театральнӧй да концертнӧй организацияяслысь, клуб сяма учреждениеяслысь уджсӧ кутасны збыльмӧдны видзӧдысьястӧг (залсӧ тырттӧг).
Сідзжӧ 2022 вося тӧвшӧр тӧлысь 21 лунсянь Коми Республикаын эпидемиологическӧй серпас бурмытӧдз спорт мероприятиеяс нуӧдысь организацияяслысь уджсӧ кутасны збыльмӧдны видзӧдысьястӧг (залсӧ (трибунаяссӧ) тырттӧг).

В связи с распространением омикрон-штамма в Коми будут усилены антиковидные меры
Ряд ограничений вводится в целях сохранения здоровья жителей.
На основании решений, принятых 20 января республиканским межведомственным оперативным штабом по противодействию распространению новой коронавирусной инфекции, в Указ Главы Республики Коми от 15 марта 2020 г. № 16 «О введении режима повышенной готовности» внесены изменения.
Работодателям, осуществляющим деятельность на территории Республики Коми, необходимо:
- обеспечить перевод работников в возрасте 60 лет и старше, а также лиц с хроническими заболеваниями (сердечно-сосудистыми заболеваниями, болезнями органов дыхания, диабетом) на дистанционную (удаленную) работу, если это не нарушает режим функционирования организации;
- рассмотреть возможность проведения обследования работников на новую коронавирусную инфекцию COVID-19 не менее 3-х раз в неделю с использованием официально зарегистрированных на территории Российской Федерации тест-систем на выявления возбудителя новой коронавирусной инфекции COVID-19.
Министерству труда, занятости и социальной защиты Республики Коми поручено ввести в стационарных организациях социального обслуживания с круглосуточным пребыванием граждан (домах-интернатах для престарелых и инвалидов, психоневрологических интернатах, стационарных отделениях при центрах по предоставлению государственных услуг в сфере социальной защиты населения) ограничительные мероприятия, направленные на профилактику коронавирусной инфекции, вызванной COVID-19, в том числе на основании предписаний, предложений осуществляющих федеральный государственный санитарно-эпидемиологический надзор должностных лиц, включая переход указанных организаций на закрытый режим работы.
С 21 января 2022 года до улучшения эпидемиологической обстановки на территории Республики Коми будет приостановлена работа кинотеатров (кинозалов), а работа театров, театральных и концертных организаций, учреждений клубного типа, будет осуществляться без участия зрителей (без возможности заполнения зала).
Также с 21 января 2022 года до улучшения эпидемиологической обстановки на территории Республики Коми работа организаций, осуществляющих проведение спортивных мероприятий, осуществляется без участия зрителей (без возможности заполнения зала (трибун).

